
Manifesto da Asociacion de Escritoras e Escritores en Lingua
Galega no Dia de Rosalia de Castro 2024

ROSALIA: O AMOR DA PATRIA GALEGA

Hai século e medio, unha moza con pouco mais de vinte anos mudou a Historia.
Iso de mudar a Historia non é cousa que aconteza todos os dias. Ela era consciente de
gue os seus libros abrian camifios, que con eles “levantaba unha bandeira” da que non
ia desertar. De feito, este recanto do mundo chamado Galiza non é o0 mesmo apds
Rosalia de Castro. Hai un antes e un despois.

As palabras que lanzou abriron moitos ollos e calmaron moitas sedes. Non é
dificil decatarse da sequidade nos beizos desa cultura silenciada por xeracions e
xeraciéns, mesmo con violencia. Na escola —nunca o esquezamos—, a rapazada que
usaba a lingua de Follas novas era castigada vilmente.

As palabras de Rosalia ddbanlle dignidade e sentido & fala do pobo galego e as
sUas vidas sen nome. As traballadoras e os traballadores conseguian un espello para
pensar e un altofalante para denunciar os abusos que padecian:

Por xiadas, por calores,
desde que amafiece o dia
dou d terra os meus sudores
mais canto esta terra cria,
todo... todo é dos sefores.

As mulleres, condenadas desde o berce a unha cadea perpetua de explotaciéon e
mudez, gafiaban o dereito a palabra:

O que me conmoveu sempre, e polo tanto non podia deixar de ter un eco na
mifia poesia, foron as innumerables coitas das nosas mulleres (...). No campo
compartindo mitade por mitade cos seus homes as rudas faenas, na casa
soportando valerosamente as ansias da maternidade, os traballos domésticos e
as arideces da probeza. Soias o mdis do tempo, tendo que traballar de sol a sol, e
sin axuda pra mal manterse {(...).

Diversas formas de amar e de vivir a sexualidade (o que hoxe chamamos LGBTQ)
sobardaban as censuras:

Solo a virxe é mais hermosa
que eres ti, bendita santa,
i o teu rostro pelegrino,

o temido demo espanta.

De ti, vivo namorada,

en ti penso con fervore.

Que eu ben sei que che contenta
este puro e santo amore.

Quen poidera...! Quen poidera...!
Xunta tivivir segura,

manantial que mel derrama
pura fonte de ternura!

E Galiza, a quen ela, a pesar de tantos ataques, sempre defendeu con
perseveranza como a sUa “patria”, forxaba as chaves para sofiar un mafia diferente:

Probe Galicia, non debes
chamarte nunca espafiola,
que Espafia de ti se olvida
cando eres, ail, tan hermosa.

“O amor da patria me afoga”, escribiu na obra con que inaugurou a literatura
galega contempordnea. O seu inmenso segundo libro no noso idioma vai dedicado s
persoas que se organizaban “volvendo para a sUa patria os ollos e o corazén”. A patria
galega, sempre a patria galega no centro dos seus desacougos, tamén na sla obra en
castelan:

...que es el silencio hermano de la muerte
y Yo no quiero que mi patria muera,

sino que como Ldzaro, [Dios bueno!,
resucite a la vida que ha perdido,

y con voz alta que a la gloria llegue,

le diga al mundo que Galicia existe.

Ese amor que ela aqueceu e proxectou € un alento que ainda hoxe mapea
horizontes, abre porvires e renace dia a dia en cada persoa que levanta a cabeza para
gue Galiza exista, nun mundo mellor, diverso e igualitario. Un mundo, en fin, mais
rosaliano.

Carlos Callon
Asociacion de Escritoras e Escritores en Lingua Galega (AELG)
# rdc2024 #oamordapatriagalega

